
Article / Original Paper
PARTICIPATION OF LAWYERS IN ECONOMIC AND CIVIL PROCEEDINGS:

ANALYSIS OF FOREIGN AND NATIONAL LEGISLATION

Tollibaeva Malika
Independent researcher at the Academy of Justice of the Republic of Uzbekistan

Abstract. This article provides a comprehensive legal analysis of the participation of lawyers in economic and civil
proceedings based on a comparative study of foreign experience and the national legislation of the Republic of
Uzbekistan. The research examines in detail the procedural status of lawyers, their rights and obligations, as well
as their role in ensuring the protection of the rights and lawful interests of the parties. In particular, the article
analyzes the practice of developed foreign countries, where the participation of lawyers in judicial proceedings is
mandatory, their professional independence is guaranteed, and high professional standards are applied, and
compares these approaches with the norms of national legislation. The article scientifically substantiates that the
participation of lawyers in economic and civil cases is an important factor in ensuring the legality, validity, and
fairness of judicial decisions. In addition, certain problems of the current legislation are identified and analyzed,
including the limited scope of lawyers’ powers and the HegocTaTouHocTb (insufficiency) of procedural guarantees
for their activities. Based on the results of the study, scientifically grounded conclusions and proposals are
formulated aimed at improving national legislation, expanding the procedural capabilities of lawyers, and
increasing the effectiveness of judicial protection.

Keywords: attorney, economic litigation, civil litigation, judge, judicial protection, procedural guarantees,
legislation.

ADVOKATNING IQTISODIY VA FUQAROLIK PROTSESSIDAGI ISHTIROKI:
XORIJIY VA MILLIY QONUNCHILIK TAHLILI

Tollibayeva Malika Ulmasjon qizi
O‘zbekiston Respublikasi Odil sudlov akademiyasi mustagqil izlanuvchisi.
E-mail: malikatollibayeva@gmail.com

Annotatsiya. Ushbu maqolada advokatning iqtisodiy va fugarolik protsessidagi ishtiroki masalasi xorijiy davlatlar
tajribasi hamda O‘zbekiston Respublikasining milliy qonunchiligi asosida tahlil qgilinadi. Tadqiqotda advokatning
protsessual maqomi, huquq va majburiyatlari, shuningdek taraflarning huquq va qonuniy manfaatlarini himoya
qilishdagi roli keng yoritiladi. Xususan, rivojlangan xorijiy mamlakatlarda advokat ishtirokining majburiyligi,
uning sud jarayonidagi mustaqilligi va professional standartlari tahlil qilinib, milliy qonunchilikdagi mavjud
normalar bilan giyosiy o‘rganiladi. Maqolada iqtisodiy va fuqarolik sud ishlarini yuritishda advokat ishtiroki sud
qarorlarining qonuniyligi va adolatliligini ta’'minlashda muhim omil ekanligi ilmiy asoslanadi. Shuningdek,
amaldagi qonunchilikda uchrayotgan ayrim muammolar, jumladan, advokat vakolatlarining cheklanganligi yoki
protsessual kafolatlarning yetarli emasligi tahlil gilinadi. Tadqiqot natijalari asosida milliy qonunchilikni
takomillashtirish, advokatning protsessual imkoniyatlarini kengaytirish va sud himoyasining samaradorligini
oshirishga qaratilgan ilmiy asoslangan taklif va xulosalar ilgari suriladi.

Kalit so‘zlar: advokat, iqtisodiy sud protsessi, fugarolik sud protsessi, sudya, sud himoyasi, protsessual kafolatlar,

Kirish. Igtisodiy va fugarolik sudlarida advokatning vakil sifatida qatnashishi qonun
bilan kafolatlangan. Xususan, O‘zbekiston Respublikasi Iqtisodiy protsessual kodeksi [1]

(IPK)ning 61-moddasiga ko‘ra, har bir shaxs (jismoniy yoki yuridik shaxs) sudda o‘z ishini
shaxsan yoki vakil orqali yuritishi mumkin, hatto taraflar shaxsan qatnashganda ham vakil olish
huquqgidan mahrum etilmaydi. Demak, qonun taraflarga iqtisodiy sudda malakali vakil -
xususan, advokat orqgali qatnashish imkoniyatini beradi.

IPK va Fuqarolik protsessual kodeksi [2] (FPK) vakil sifatida gatnashishi mumkin
bo‘lgan subyektlar doirasini belgilab, advokatlarni ham shulardan biri sifatida e’tirof etadi.
Ya'ni, qonunchilikka muvofiq, advokatlar, tarafning qarindoshlari yoki boshqa ishonchli
shaxslar vakil sifatida ishda qatnashishlari mumkin. IPK 61-moddaning va boshqa me’yorlarga
binoan quyidagi shaxslar esa vakil bo‘la olmaydi: to‘liq muomala layoqatiga ega bo‘lmagan
shaxslar, sudyalar, tergovchilar, prokuratura xodimlari va sud devoni xodimlari, shuningdek
muayyan ishga doir mediatorlar va boshqalar. Bunday cheklovlar vakillikni suiiste’'mol qilish
yoki manfaatlar to‘qnashuvining oldini olishga qaratilgan.

Advokatning iqtisodiy sudda vakil sifatida ishtirok etish huquqi nafaqat protsessual
kodekslarda, balki maxsus qonunlarda ham mustahkamlangan. Jumladan, “Advokatlik
faoliyatining kafolatlari va advokatlarning ijtimoiy himoyasi to‘g'risida”’gi Qonunning [3] 4-
moddasiga muvofiq, advokatning muayyan ishni yuritish vakolati advokatlik orderi bilan
tasdiqlanadi. Order - bu advokatga belgilangan tartibda berilgan rasmiy hujjat bo‘lib, unda u
ma’lum bir ish bo‘yicha vakillik qilishga vakolatli ekani ko‘rsatiladi. Shu tariqa, amaldagi
gonunchilik advokatga iqtisodiy va fuqarolik ishlarda ishtirok etishi uchun maxsus
ishonchnoma talab etmaydi, balki advokatlik orderi yetarli hisoblanadi. Oliy sud Plenumi
qarorlarida ham advokat vakilligining ahamiyati va huquqiy negizlari qayd etilgan bo‘lib, ushbu
qarorlar sudlar uchun go‘llanma vazifasini o‘taydi.

Adabiyotlar tahlili va metodologiya. Advokatning iqtisodiy va fugarolik protsessdagi
ishtiroki masalasi huquq nazariyasida keng muhokama qilingan bo‘lib, ushbu masalaga oid
ilmiy yondashuvlar xorijiy va milliy olimlar ishlarida turlicha talqin etilgan.

Xorijiy huqugshunos olimlar orasida advokatning sud protsessdagi roli va protsessual
maqomini o‘rganishga katta e’tibor qaratilgan. Jumladan, M. Kappelletti o‘zining fuqarolik sud
ishlarini yuritishda adolatga yetishish konsepsiyasiga bag‘ishlangan ishlarida [4] advokat
ishtirokini sud himoyasining samaradorligini ta’minlovchi asosiy kafolat sifatida baholaydi.
Uning fikricha, advokat ishtirokisiz taraflarning protsessual tengligi to‘liq ta’'minlanmaydi. Bu
borada A.Timoshenko [5] esa advokat professional ravishda ishonch bildiruvchi manfaatlarini
himoya qilishi, protsessual huquqlarni nazorat qilishi va sud qarorlarining qonuniyligini
ta’'minlashda muhim rol ekanligini oz asarida keltirib o‘tgan. Zukkyerman [6]huquq tizimida
fugarolik protsessini isloh etish zaruratini belgilaydi va bu islohot fagatgina protsessual
goidalarni soddalashtirish bilan cheklanmasligi kerakligini ta’kidlaydi. Unga ko‘ra, islohotlar
jarayonida nizolarni hal qilishning samaradorligi va huquqqa kirish imkoniyatini oshirish
uchun to‘lig strategiya yaratish muhimdir. Bu tezkor sud mexanizmlarini joriy etish,
xarajatlarni nazorat qilish va huquqiy xizmatlarga teng kirishni ta’'minlashni o'z ichiga olishi
kerak. Bu yondashuv advokatlarning protsessdagi rolini, qgonunlarning aniq va samarali amal
qilinishini ta’'minlash bilan chambarchas bog‘liq degan xulosaga keladi. Shuningdek, o‘zbek
olimlaridan M.Rustambayev, B.Salomovlar [7] advokatlik faoliyatining tashkiliy-huquqiy
asoslarini, F.Otaxonov [8] yuridik xizmat va advokaturaning o‘zaro bog'ligligini, Z.Esanova, D.
Habibullayev va F.Ibratovalar [9] iqtisodiy va fuqarolik sudlarida advokatning vakil sifatidagi

ishtirokining ayrim jihatlarini, G.Tulyaganova va S.Qodiraliyevlar [10] advokatlar tomonidan
ko‘rsatiladigan yuridik yordamlar tavsifini ma’lum darajada tadqiq etganlar.

Mazkur tadqiqotni amalga oshirishda ilmiy bilishning umumiy va maxsus huquqiy
metodlaridan kompleks tarzda foydalanildi. Jumladan, tahlil va sintez metodlari orqali
advokatning protsessual maqomi, huquq va majburiyatlari tizimli ravishda o‘rganildi.

Qiyosiy-huquqiy metod asosida xorijiy davlatlarning iqtisodiy va fuqarolik sud ishlarida
advokat ishtirokiga oid qonun normalari O‘zbekiston Respublikasining amaldagi qonunchiligi
bilan solishtirib tahlil qilindi. Bu usul advokat faoliyatini tartibga solishdagi o‘xshash va farqli
jihatlarni aniqlash imkonini berdi.

Muhokama. Iqgtisodiy va fuqarolik sud jarayonida advokat - vakilning vazifasi tarafning
huquq va manfaatlarini samarali himoya qilishdan iborat. Advokat da’vo arizasini tayyorlashda
huqugqiy asoslarni bayon etadi, dalillarni to‘plab, ularni sudga taqdim etadi hamda muhokama
davomida taraf nomidan chiqish qgiladi. Shu bilan birga, advokat protsessual qoidalarga rioya
qilishini ta’'minlaydi, tarafning protsessual huquqlaridan to‘liq foydalanishiga ko‘maklashadi.
Masalan, advokat da’vogar nomidan da’'voni asoslab beradi, javobgar tomon vakili sifatida esa
da'voni rad etish uchun zarur huquqiy dalillar keltiradi, shu orqali ishni xolis hal etilishiga
yordam beradi. Advokatning ishtirokidagi ishlar tajribasi shuni ko‘rsatadiki, da’vogarlar o'z
talablarini aniq va asosli qo‘yadi, javobgarlar esa o'z e’tirozlarini dolzarb asoslar bilan bildiradi
hamda dalillarni oz vaqtida taqdim etadi - bu esa ishlarni qonunchilikda belgilangan
muddatlarda ko‘rib chiqilishini ta’'minlaydi. Demak, advokat ishda qatnashishi orqali sudya
huqugqiy jihatdan bahslarni to‘g'ri baholashga va adolatli hal etishga zamin yaratadi.

Advokatning vakolatlari iqtisodiy protsessual qonunchilikda va maxsus qonunlarda
batafsil belgilangan. IPK va FPKda sudda ish yuritish vakolati vakilga (shu jumladan advokatga)
ishonch bildiruvchi shaxs nomidan barcha protsessual harakatlarni amalga oshirish huquqini
beradi. Boshqacha aytganda, advokat vakil sifatida ishonch bildiruvchi - taraf nomidan suddagi
deyarli barcha harakatlarni bajarishi mumkin: da’vo arizasi yuborish, raddiyalar taqdim etish,
dalillarni so‘rash va taqdim etish, guvohlarga savollar berish, iltimosnomalar berish, qarorlarga
shikoyat qilish va h.k. Advokatning vakolati tegishli tartibda rasmiylashtirilgan order bilan
tasdiqlangani uchun, u protsessning barcha ishtirokchilari bilan teng huquqglarga ega deb
hisoblanadi. Shu orqali advokat sud muhokamasida to‘laqonli protsessual ishtirokchi
maqomiga ega bo‘ladi va mijozi himoyasi uchun zarur bo‘lgan barcha harakatlarni amalga
oshira oladi.

Shuni ta’kidlash joizki, qonunchilik advokatga umumiy tarzda keng vakolatlar bergan
bo‘lsa-da, ayrim muhim protsessual harakatlar uchun maxsus vakolat (ishonchnoma) talab
etiladi. Jumladan, IPK va FPKdagi tegishli normalarga muvofiq quyidagi harakatlar faqat
ishonch bildiruvchi shaxs tomonidan beriladigan alohida ishonchnomaga asoslanib amalga
oshirilishi mumkin: da’vo arizasini imzolash, da’vodan to‘liq yoki gisman voz kechish, da’vo
talablarini kamaytirish yoki oshirish, kelishuv bitimi tuzish, taraflarga tegishli pul mablag'larini
olish, yuqori instansiya sud qarorlariga shikoyat qilish va boshqalar. Masalan, da’vo arizasini
advokat imzolashi uchun unga ishonch bildiruvchi tomonidan shunday huquq berilgan notarial
ishonchnoma ilova qilinishi shart (agar da’voni bevosita da’'vogarning o‘zi imzolamagan bo‘lsa).
Xuddi shu kabi kelishuv bitimi tuzish yoki da’vodan voz kechish ham advokatga alohida yozma
vakolat berilgandagina amalga oshishi mumkin. Bu talablarning maqsadi - protsessda eng
mas’uliyatli, ishonch bildiruvchi huqugqlariga daxl giluvchi harakatlarni fagat uning roziligi

bilan amalga oshirishni ta’'minlashdir. Binobarin, advokat odatdagi holatlarda order asosida
tarafning barcha huquqlaridan foydalanishi mumkin bo‘lsa, ayrim muhim protsessual
qarorlarda u ishonch bildiruvchidan olingan ishonchnomaga suyanadi.

Advokatning ishdagi o‘rni va ahamiyati uning yuqorida ta’riflangan vazifa va
vakolatlaridan kelib chiqadi. Advokat professional yuridik bilim va tajribaga ega shaxs sifatida,
igtisodiy nizolarda taraflar manfaatini malaka bilan himoya qiladi. Bu bir tomondan sudga
dadillarni aniqlashda ko‘maklashsa, ikkinchi tomondan taraflarning huquq va majburiyatlari
to‘g’ri amalga oshirilishiga kafolat bo‘ladi. Advokat sudda vakil sifatida ishtirok etib,
da’volarning ko‘rib chigqilishi sifatini oshiradi, chunki u protsessual tartibni yaxshi biladi va
tarafning pozitsiyasini to‘g'ri taqdim etadi. Shu tariqa, iqtisodiy sud ishlarida advokatning
ishtiroki odil sudlov samaradorligini oshiradi, taraflar o‘rtasidagi mojarolarning qonuniy hal
etilishiga xizmat qiladi va sud qarorlarining adolatli chigishiga ta’sir ko‘rsatadi.

Amaldagi iqtisodiy va fuqarolik sud amaliyotida advokatning vakil sifatida ishtirok etishi
bo‘yicha ayrim muammo va bahsli holatlar kuzatilgan. Eng ko‘p tarqalgan muammolardan biri
- advokat vakolatini tasdiglashdagi turlicha yondashuvlardir. Qonunchilikda order advokat
vakolatini tasdiglovchi yetarli hujjat deb belgilanganiga qaramay, ayrim holatlarda sudlarda va
qarshi taraf vakillarida noto‘g'ri tushuncha va talginlar uchragan. Masalan, ba'zi sud
amaliyotida advokatda ishonchnoma bo‘lmasa, u fagat “himoyachi” sifatida ishtirok etib, to‘liq
vakillik huquqiga ega emas, degan qarashlar bo‘lgan. Shuningdek, ishonchnomasi yo‘q advokat
taraf nomidan sudda tushuntirish berishga yoki qarshi tarafga savol berishga haqli emas, degan
e’tirozlarni ham uchratish mumkin. Bunday yondashuvlar amalda qonun normalari va
advokatning maqomiga to‘g‘ri kelmaydi, lekin ayrim sudlarga murojaat etayotgan taraflar yoki
hatto ayrim sudyalar o‘rtasida shunday qarash mavjud bo‘lgan. Bu holatlar advokatlarning
faoliyatiga asossiz to‘siq yaratib, tarafning huquqlarini cheklashi mumkin.

Yana bir amaliy muammo - advokat vakolatlarini hujjat bilan tasdiqlash masalasidagi
farqlardir. Mazkur yo‘nalish bevosita yuqoridagi tushunmovchilik bilan bog‘liq: qonun bo‘yicha
order yetarli bo‘lsa-da, ba’zi tashkilot yoki shaxslar advokatdan bevosita ishonchnoma taqdim
etilishini talab qilishadi. Masalan, bank yoki boshqa muassasa manfaatida ish olib borayotgan
advokatdan ayrim sudyalar ish boshlanishidayoq notarial tasdiglangan ishonchnomani
ko‘rsatishni so‘ragan holatlar bo‘lgan. Vaholanki, IPK 62-moddasi va FPK 68-moddasida
advokatning vakolatlari gonunchilikda belgilangan tartibda tasdiglanishi lozimligi qayd etilib,
bu masala maxsus qonunlarga havola qgilingan. Shu bois, ishonchnoma talab qilish amalda order
instituti mohiyatiga ziddir. Bunday bahslar va turlicha yondashuvlar ayrim sud ishlari
chozilishiga, orderning huquqiy qiymati tushirilib yuborilishiga olib keladi.

Iqtisodiy sudlarning turli hududlardagi amaliyotida bir xil masalaga turlicha yondashuv
kuzatilgan hollar ham mavjud. Masalan, ba’zi sudlar advokatning orderini gabul qilar ekan,
uning barcha vakolatlarini tan oladi va protsessni olib boradi. Boshqa ba’zi sudlarda esa, order
borligini tan olgan holda ham, muayyan harakatlar (jumladan, da’vo arizasini imzolash,
apellyatsiya shikoyati kiritish) uchun ishonchnoma taqdim etilishini talab qilishadi. Bunday
nomutanosiblik, asosan, qonun normalarini turlicha talqin qilish va ilgarigi sud amaliyoti
tajribasi bilan bog'liq.

Boshga bir muammo, garchi kamroq kuzatilsa-da, advokatning protsessual
huqugqlaridan to‘liq foydalanishiga to‘siglardir. Masalan, ba’zi iqtisodiy sud muhokamalarida
advokatga so‘z bermaslik, unga savol berish imkonini cheklash kabi holatlar yuzaga kelgani

haqgida xabarlar mavjud. Bu holatlar, odatda, yuqorida bayon etilgan “advokat fagat himoyachi,
vakil emas” kabi noto‘g'ri qarashlarning amaliy ifodasi bo‘lib, natijada advokat ishtirok etib
turib, tarafning ayrim huqugqlaridan foydalana olmasligiga olib keladi. Chunki qonunga ko‘ra
advokat protsessning barcha ishtirokchilari bilan teng huquqlarga ega va ishonch bildiruvchi
nomidan yoki uning manfaati uchun barcha kerakli harakatlarni qonuniy tarzda amalga
oshirishga haqlidir. Shu bois, bu kabi to‘siglar huqugni qo‘llash amaliyotini yaxshilash orqali
bartaraf etilishi lozim.

Advokatning sud ishlarida vakil sifatida qatnashishi har bir davlatning protsessual
gonunchiligiga bog‘liq ravishda turlicha tartibga solingan. O‘“zbekiston qonunchiligida,
yuqorida qayd etilganidek, advokatlik orderi vakolatni tasdiglash uchun kifoya qiladi va
advokat deyarli barcha protsessual harakatlarni amalga oshirishi mumkin (ayrim istisnolar
bilan). Xorijiy tajribaga nazar solsak, qator mamlakatlarda protsessual vakillik instituti o‘ziga
X0s xususiyatlarga ega.

Masalan, Rossiya Federatsiyasida arbitraj sudlarida vakil sifatida gatnashish uchun
alohida rasmiy ishonchnoma talab etiladi. Rossiyaning Arbitraj protsessual kodeksi [11] 61-
moddasiga ko‘ra, arbitraj sudda ish yuritish bo‘yicha vakolatlar belgilangan tartibda
rasmiylashtirilgan ishonchnoma bilan tasdiqlanishi lozim. Advokatning o‘ziga xos “order”
tushunchasi bor bo‘lsa-da, u fagat jinoyat ishlarida himoyachi sifatida o‘tishi mumkin, fugarolik
va iqtisodiy ishlar uchun esa baribir ishonchnoma talab etiladi.

AQSH [12] va Buyuk Britaniya [13] kabi anglo-sakson huquq tizimiga mansub
mamlakatlarda, odatda, tarafning sudda vakili faqat litsenziyalangan advokat (yuriskonsult)
bo‘lishi mumkin. Masalan, AQShda shaxs o0‘zi istisno holatlardagina sudda o‘zini o‘zi himoya
qilishi mumkin, lekin boshqalarning nomidan faoliyat yuritish uchun albatta advokatlik
litsenziyasi talab etiladi. Bunda ishonchnoma konsepsiyasi fagat moliyaviy yoki vakolatni
umumiy berishga oid holatlarda mavjud; sud jarayonida esa advokat sudga o‘zini tarafning
vakili sifatida rasman taqdim etishi orqali vakillik huquqini oladi. Ya'ni, anglo-sakson tizimida
advokat vakil sifatida qatnashishi sud oldidagi majburiyatlar orqali tartibga solinadi,
ishonchnoma kabi hujjatlarga emas.

Qozog'iston [14] va Qirg‘iziston [15] kabi qo‘shni mamlakatlar tajribasi O‘zbekistonga
yaqin, chunki ular ham postsovet protsessual tizim asosida ish yuritadi. Qozog‘istonning joriy
Fuqarolik protsessual kodeksida vakillikni tasdiglovchi hujjat sifatida ishonchnoma talab
gilinadi va unda ba’zi vakolatlar alohida ko‘rsatilishi shart etib belgilangan. Lekin
Qozog'istonda ham advokat vakolatini tasdiglovchi orderdan foydalanish amaliyoti bor, fagat u
order bilan birga ishonchnoma taqdim etishni istisno etmaydi - aksincha, order advokatning
maqomini ko‘rsatsa, ishonchnoma mijoz bilan munosabatini ko‘rsatadi.

Natijalar. Yuqorida qayd etilgan muammolarni hal etish va advokatning iqtisodiy va
fuqarolik sud ishlaridagi rolini mustahkamlash maqsadida quyidagi amaliy takliflarni ilgari
surish mumkin:

1. Qonunchilikka aniqlik kiritish va uni amaliyot bilan uyg‘unlashtirish: IPK va FPKni
takomillashtirib, unga vakilning (jumladan, advokatning) protsessdagi maqomi va
huqugqlarini ochiq bayon etuvchi o‘zgartishlar kiritish lozim. Masalan, IPKning 41-
moddasiga vakilni ishda ishtirok etuvchi shaxs sifatida qo‘shish, shuningdek,
vakolatlarni amalga oshirish shartlarini bir xil talginda yozish taklifi qo‘llab-
quvvatlanadi. Bunda IPK va FPK o‘rtasidagi barcha kelishmovchiliklarni bartaraf etish,

xususan “advokat ishonchnomasiz amalga oshiradigan huquqglar” va “ishonchnoma
talab etiladigan harakatlar” bo‘yicha normalarni aniq bir xillashtirish zarur. Normativ
uyg‘unlashtirish orqali sudlar va taraflar uchun qoidalar tushunarli va birma-bir ravon
bo‘ladi.

2. Oliy sud tushuntirishlari va huquqgni qo‘llashni birxillashtirish: Oliy sud Plenumi
darajasida yoki huquqiy tushuntirish shaklida advokatning vakolatlari bo‘yicha
yangilangan qaror qabul qilinishi maqsadga muvofiq. Unda aniq tarzda: “advokatlik
orderi vakillik vakolatini tasdiglovchi hujjat bolib, ishonchnoma talab qilinmaydi, faqat
protsessual kodekslarda sanab o'tilgan ayrim harakatlar uchun ishonchnoma kerak
bo‘lishi mumkin” degan mazmundagi qoidani bayon etish lozim. Bunday umumiy
ko‘rsatma barcha sudlar uchun majburiy bo‘lib, amaliyotda turlicha talginlarni yo‘q
qiladi. Shu bilan birga, Oliy sud o‘zining iqtisodiy sudlarga doir qarorlarida advokat
ishtirokini har doim qo‘llab-quvvatlashi va uning teng huqugliligini ta’kidlab borishi
darkor. Bu sudyalar ongida ham bir xil tushunchani shakllantirishga xizmat qiladi.

3. Advokatlik orderi tizimini takomillashtirish: Amalda advokatlar Advokatlar palatasi
tomonidan berilgan maxsus blank orderlardan foydalanishadi. Orderning elektron
reyestrini yaratish, uni sudlar bilan integratsiya qilish taklif etiladi. Masalan, elektron
Ye-SUD tizimida advokatlar uchun alohida ro‘yxatdan o‘tish va order ma’lumotlarini
kiritish imkoniyatini yaratish mumkin. Shu orqgali sudyalar advokatdan qo‘shimcha
hujjat talab gilmasdan, elektron tizim orqali uning orderini va vakolat doirasini
tasdiqlay oladilar. Bu bir tomondan qog‘ozbozlikni kamaytiradi, ikkinchi tomondan
esa order suiiste’'mol qilinishi yoki soxtalashtirilishi xavfini pasaytiradi.

4. Sudyalar vaishtirokchilar uchun ma'’rifiy ishlarni oshirish: Advokat vakolati va vakillik
instituti bo‘yicha sudyalar, sud xodimlari va hatto keng jamoatchilikka mo‘ljallangan
go‘llanmalar va seminarlar o‘tkazish zarur. Sudyalar malaka oshirish kurslari
doirasida mazkur mavzu bo‘yicha amaliy mashg‘ulotlar tashkil etish, odatdagi xato
talginlar va ularning qonuniy yechimlarini muhokama qilish foydali bo‘ladi.
Shuningdek, tadbirkorlik subyektlari va boshqa foydalanuvchilar uchun Adliya
vazirligi yoki Advokatlar palatasi tomonidan broshyuralar chiqarilib, advokat ganday
holatda ganday hujjat bilan ish tutishi kerakligi tushuntirilsa, ular ham o‘z hag-
huqugqlarini yaxshi anglab, sud jarayonida to‘g‘ri talab qila oladilar.

5. Vakolatli harakatlar cheklovini qayta ko‘rib chiqish: Qonunchilikni takomillashtirish
nuqtai nazaridan bahs qilish mumkin bo‘lgan mavzu - advokatning ayrim harakatlari
uchun ishonchnoma talab etilishi masalasidir. Amalda hozircha da’vo arizasini
imzolash, sulh tuzish, da’vodan voz kechish kabi harakatlar uchun alohida
ishonchnoma talab etiladi. Lekin, nazariy jihatdan, advokatga beriladigan orderning
o‘zida yoki shartnomada ishonch bildiruvchi bunday vakolatlarni berishi mumkinligi
gayd etilsa, notarial ishonchnomaga ehtiyoj qolmasligi mumkin. Masalan, yuridik
yordam ko‘rsatish shartnomasini imzolanar ekan, ishonch bildiruvchi unga muayyan
protsessual harakatlarni amalga oshirish huquqgini ham berayotgani ko‘rsatilishi
mumkin. Qonunchilikda shunday mexanizm joriy etilsa, protsess yanada osonlashadi
- taraflar notariusga borib ishonchnoma qilish o‘rniga, advokat bilan shartnomaning
o‘zi orderga ilova bo‘lib xizmat qiladi. Albatta, bu masala bahsli bo‘lishi mumkin va har

ikki tomonning manfaatlarini hisobga olish kerak, biroq shu yo‘nalishda muhokamalar
olib borish advokat vakilligining kelgusidagi rivoji uchun muhim.

6. Xorijiy tajribadan o‘rganish va tatbiq etish: Yuqorida ko‘rib chiqgilgan xorijiy tajriba
asosida, tegishli tartiblarning ijobiy jihatlarini qabul qilish mumkin. Masalan, faqat
litsenziyali advokatlar iqtisodiy sudlarda ishtirok etishi talabini joriy etish haqidagi
munozarani ko‘rib chigish mumkin. Ya’'ni, muayyan yirik summadagi yoki nizo
murakkab bo‘lgan ishlarda advokat ishtirokisiz taraflar sudda gatnasha olmasligi
tortishuvchanlik prinsipini ishga tushiradi.

Xulosa. Igtisodiy va fuqarolik sud ishlarida advokatning vakil sifatidagi ishtiroki nazariy

jihatdan ham, amaliy jihatdan ham juda katta ahamiyatga ega. Mavjud qonunchilik asosan
yetarli huquqiy kafolatlarni bergan bo‘lsa-da, uni amalda to‘g‘ri qo‘llash va ba’zi jihatlarini
takomillashtirish talab etiladi. Yuqorida keltirilgan takliflarni amalga oshirish orqali advokat
vakilligining samaradorligini yanada oshirish, iqtisodiy sudlarda odil sudlovni mustahkamlash
mumkin. Zamon talablari va yuridik amaliyot rivoji shuni ko‘rsatmoqdaki, advokat instituti
qancha kuchli va tartibga solingan bo‘lsa, fugarolar va tadbirkorlik subyektlarining huquqlari
shunchalik ishonchli himoya qilinadi. Advokatning vakil sifatida sud jarayonlarida faol ishtirok
etishi yesa aynan shunday himoyaning muhim tarkibiy qismidir.

